
॥ શ્રીપઞ્ચમુખિહનુમત્પઞ્ચરત્નમ્॥
શ્રીરામપાદસરસીરુહભૃઙ્ગરાજ -
સંસારવાર્ધિપતિતોદ્ધરણાવતાર   ।
દોઃસાધ્યરાજ્યધનયોષિદદભ્રબુદ્ધે
પઞ્ચાનનેશ મમ દેહિ કરાવલમ્બમ્॥ ૧॥
આપ્રાતરાત્રિશકુનાથનિકેતનાલિ
સઞ્ચારકૃત્ય પટુપાદયુગસ્ય નિત્યમ્ ।
માનાથસેવિજનસઙ્ગમનિષ્કૃતં  નઃ
પઞ્ચાનનેશ મમ દેહિ કરાવલમ્બમ્॥ ૨॥
ષડ્વર્ગવૈરિસુખકૃદ્ભવદુર્ગુહાયા-
મજ્ઞાનગાઢતિમિરાતિભયપ્રદાયામ્ ।
કર્માનિલેન વિનિવેશિતદેહધર્તુઃ
પઞ્ચાનનેશ મમ દેહિ કરાવલમ્બમ્॥ ૩॥
સચ્છાસ્ત્રવાર્ધિપરિમજ્જનશુદ્ધચિત્તા  -
સ્ત્વત્પાદપદ્મપરિચિન્તનમોદસાન્દ્રાઃ ।
પશ્યન્તિ નો વિષયદૂષિતમાનસં માં
પઞ્ચાનનેશ મમ દેહિ કરાવલમ્બમ્॥ ૪॥
પઞ્ચેન્દ્રિયાર્જિતમહાખિલપાપકર્મા 
શક્તો ન ભોક્તુમિવ દીનજનો દયાલો ।
અત્યન્તદુષ્ટમનસો દૃઢનષ્ટદૃષ્ટેઃ
પઞ્ચાનનેશ મમ દેહિ કરાવલમ્બમ્॥ ૫॥
ઇત્થં શુભં ભજકવેઙ્કટપણ્ડિતેન
પઞ્ચાનનસ્ય રચિતં ખલુ પઞ્ચરત્નમ્ ।
યઃ પાપઠીતિ સતતં પરિશુદ્ધભક્ત્યા
સન્તુષ્ટિમેતિ ભગવાનખિલેષ્ટદાયી॥ ૬॥
ઇતિ શ્રીવેઙ્કટાર્યકૃતં શ્રીપઞ્ચમુખિહનુમત્પઞ્ચરત્નં સમ્પૂર્ણમ્ ।

